Тэма: Літаратура і мастацтва. Рамантызм. А.Міцкевіч, У. Сыракомля.
Клас: 8

Мэты: прасачыць фарміраванне вобразаў гістарычных падзей у творах літаратуры і мастацтва першай паловы ХІХ ст.; ахарактарызаваць рамантычныя і патрыятычныя пачуцці ў творчасці прадстаўнікоў літаратуры і мастацтва Беларусі першай паловы ХІХ ст., садзейнічаць фарміраванню навыкаў крытычнага мыслення, развіццю творчага мыслення; спрыяць выхаванню патрыятызму, разумення неабходнасці шанавання і захавання беларускай мовы і культуры.
Тып урока: камбінаваны.

Ход урока

І. Арганізацыйна-матывацыйны этап.
1. Гістарычны дыктант

Беларусазнаўства, аўтаномія, “разбор” шляхты, канфесія, канфіскацыя.
1817 г., 1820 г., 1830-1831 гг., 1839 г., 1840 г. 

2. Кантроль ведаў

1. Вучні робяць паведамленні пра творчасць, жыццёвы шлях П. Шпілеўскага, Яна Чачота, братоў Тышкевічаў.

Жыццёвы шлях П.Шпілеўскага.

Нapaдзiўcя Пaвeл Шпiлeўcкi ў 1823 г. y вёcцы Шыпiлaвiчы Бaбpyйcкaгa пaвeтa, дзe ягo бaцькa cлyжыў пpaвacлaўным cвятapoм. Пpaцoўнyю дзeйнacць Пaвeл Шпiлeўcкi пaчaў выклaдчыкaм cлaвecнacцi Bapшaўcкaгa пaвятoвaгa дyxoўнaгa вyчылiшчa, дзe пpaбыў кaля пяцi гaдoў. У 1853-1855 гг. cлyжыў тaк звaным пaкaёвым нaглядчыкaм y Гaлoўным пeдaгaгiчным iнcтытyцe ў Пeцяpбypгy. У лiтapaтypy Пaўлa Шпiлeўcкaгa пaклiкaлa любoў дa poднaй Бeлapyci з якoй дaвoдзiлacя нaдoўгa paзлyчaццa. Bыcтyпaў y pycкaй пepыёдыцы з apтыкyлaмi i нapыcaмi, дзe xaцeў pacкaзaць пpa cвaю paдзiмy, пpa яe людзeй, пoбыт i тpaдыцыйнyю кyльтypy бeлapycкaгa нapoдa, ягo фaльклop. Сяpoд ix «Бeлapycкiя нapoдныя пaвep’i» (1846-1852), «Апicaннe пacoльcтвa Львa Сaпeгi ў Мacквy ў 1600 гoдзe» (1850), «Нapoдныя пpыкaзкi з тлyмaчэннeм пaxoджaння i знaчэння ix» (1852), «Дacлeдaвaннe пpa вaўкaлaкaў» (1853), «Мaзыpшчынa (з пaдapoжжa пa зaxoднepycкiм кpai)» (1859), «Пaeздкa ў зaxoднiя гyбepнi» (1860). Зaxaпiўшыcя вывyчэннeм poднaй мoвы, Шпiлeўcкi яшчэ ў юнaцтвe пaчaў cклaдaць «Слoўнiк i кapняcлoў бeлapycкaй гaвopкi», якi зacтaўcя ў pyкaпice. Алe caмым знaчным з нaпicaнaгa Шпiлeўcкiм тpэбa нaзвaць ягo кpaязнaўчы нapыc «Пaдapoжжa пa Пaлecci i Бeлapycкiм кpai», якi нa пpaцягy 1853-1855 гг. пyблiкaвaўcя ў пpaгpэciўным pycкiм чacoпice «Сoвpeмeнник», i шмaтплaнaвы твop «Бeлapycь y xapaктapыcтычныx aпicaнняx i фaнтacтычныx яe кaзкax», штo гэтaк жa з пpaцягaм дpyкaвaўcя нa cтapoнкax дpyгoгa pycкaгa чacoпica «Пaнтeoн» (1853-1854, 1856). Пicaў Пaвeл Шпiлeўcкi i мacтaцкiя твopы. Ён aўтap aпoвecцi «Цыгaнё», п’ecы «Дaжынкi» (нaпicaнaй нa acнoвe «Ідылii» Biнцэнтa Дyнiнa-Мapцiнкeвiчa), нeкaлькix aпaвядaнняў. Алe acaблiвыx мacтaцкix aдкpыццяў ён нe здзeйcнiў. Чacтa Пaвeл Шпiлeўcкi выcтyпaў y дpyкy пaд пceўдaнiмaмi Дpaўлянcкi, Бapoн Ікc i iнш.
Жыццёвы шлях Яна Чачота
Ян Чачот нарадзіўся ў Малюшычах (7.7.1796-23.8.1847) Наваградскага павета (цяпер Карэліцкі раён) у шляхецкай сям’і. Гады вучобы ў Наваградскай дамініканскай школе (скончыў у 1815г.) прынеслі сяброўства з Адамам Міцкевічам, спасціжэнне багатай народнай культуры. У Віленскім універсітэце (1815-16) Чачот далучаецца да філамацкага руху, узначальвае літаратурны аддзел таварыства філарэтаў. У сваёй творчасці Чачот упершыню ў паэзіі філаматаў звярнуўся да нацыянальнага фальклору як крыніцы матываў і вобразаў вялікай мастацкай сілы. У 1818-1819 гг. ён піша балады, заснаваныя на народных легендах і паданнях, узятых непасрэдна з фальклору ці з летапісных крыніц. Найбольшы рэзананс мела творчасць Я.Чачота на беларускай мове. Пераадольваючы энерцыю польска – шляхецкага выхавання, Чачот адважыўся пісаць на мове сваёй зямлі. Поспех быў незвычайны. Вершы Чачота патрыятычнай моладдзю завучваліся на памяць, спяваліся. На жаль, з беларускамоўнай творчасці Чачота – філамата захаваліся толькі некалькі твораў і фрагментаў: драматычная сцэнка да імянінаў Юзэфа Яжоўскага "Яжовыя", верш "На прыезд Адама Міцкевіча", фрагменты песні "Да пакіньце горла драць…" і два радкі верша, напісаннага ўжо ў турэмным зняволенні (1823, Вільня) у чаканні прысуду па справе філаматаў: "Да лятуць, лятуць, да дзікія гусі, Да нас павязуць да далёкай Русі…". Адбыўшы высылку на Урале (крэпасць Кізіл, Уфа 1825) і ў Цверы (1831) , Я.Чачот у 1833 г. вяртаецца на радзіму. Тут, на Лепельшчыне і Наваградчыне (у бібліятэцы Храптовічаў), Чачот пачынае дзейнасць як вучоны – фалькларыст. Ён запісаў і выдаў шэсць тамоў беларускіх народных песень (каля 1000) "Сялянскія песні з-пад Нёмана і Дзвіны" ( Вільня, 1837-1846) у перакладзе на польскую мову і ў арыгінале. У фальклорных зборніках 1844 і 1846 гг. былі змешчаны і ўласныя паэтычныя творы Я.Чачота на беларускай мове – каля 30 вершаў. Значным з’яўляецца ўклад Яна Чачота ў галіну мовазнаўства. Так, ён лічыў неабходным рабіць крокі на шляху да ўнармавання мовы. Таму самастойна пачынае ствараць слоўнік беларускай мовы (200 слоў), якую ён называе "крывіцкай".
Жыццёвы шлях братоў Тышкевічаў.
Браты Тышкевічы Канстанцін і Яўстафій нарадзіліся ў Лагойску, у маёнтку свайго бацькі Пія Тышкевіча, які таксама цікавіўся гісторыяй і археалогіяй. Старэйшы брат Канстанцін скончыў у 1828 годзе Віленскі ўніверсітэт, потым быў на дзяржаўнай службе, а пазней вярнуўся ў Лагойск, дзе з малодшым братам у 1842 годзе стварыў першы на Беларусі музей старажытнасцей, які мясціўся ў двух спецыяльных залах палаца Тышкевічаў у Лагойску. Усведамляючы важнасць лагойскага збору для развіцця навукі Канстанцін Тышкевіч ахвяраваў яго большую частку Віленскаму музею старажытнасцей, частка археалагічных знаходак была перададзена ў польскія музеі, у Кракаў і Варшаву. Некаторыя калекцыі трапілі ў распараджэнне Маскоўскага археалагічнага таварыства. Ініцыятарам стварэння музея Віленскай археалагічнай камісіі быў малодшы брат Яўстафій, які ў 1848 годзе звярнуўся да віленскага генерал-губернатара з прапановай стварыць музей у Вільні на аснове яго прыватнай калекцыі. Пасля падтрымкі генерал-гебернатара І.Т. Бібікава гэтую ідэю ўхваліў імператар Мікалай I і ў красавіку 1855 года ў зале публічных паседжанняў былога Віленскага ўніверсітэта музей быў урачыста адкрыты. Сам Тышкевіч лічыў, што ў музеі паказаны не мясцовыя помнікі старажытнасцяў, а менавіта "літоўска-рускія". Пад словамі "Віленскі музей" Тышкевіч разумеў збор рэчаў, якія распавядаюць пра жыццё і дзейнасць "літоўска-рускага народа". Доўгі час навуковая спадчына братоў Тышкевічаў у пасляваеннай беларускай савецкай археалогіі замоўчвалася і не ўводзілася ў навуковы ўжытак. Гэтаму спрыялі наступныя абставіны. Па-першае, Тышкевічы былі багатымі людзьмі яскравымі прадстаўнікамі варожага класа эксплуататараў. Па-другое, яны былі католікамі і большасць сваіх прац друкавалі на польскай мове, марылі аб аднаўленні незалежнасці ВКЛ і Рэчы Паспалітай. Таму сталінскія гісторыкі адносілі іх да польскіх паноў, якіх вельмі не любілі і іх спадчыну вывучаць не хацелі. Пасля Другой сусветнай вайны ў беларускай гістарычнай навуцы асабліва ў археалогіі і музеязнаўстве, а таксама ў гістарычным краязнаўстве навуковая спадчына братоў Тышкевычаў заняла належнае ёй месца. У выніку намаганняў беларускіх даследчыкаў навуковая спадчына братоў Тышкевічаў была грунтоўна даследавана і стала складовай часткай беларускай археалогіі, этнаграфіі і музеязнаўства.
2. Вучні ў класе запаўняюць табліцу з белымі плямамі, узаемаправерка табліцы.
	Асоба
	Дзейнасць, твор

	П. Шпілеўскі
	

	
	Фальклорныя зборнікі “З-пад Нёмана і Дзвіны”

	Браты Тышкевічы
	


ІІ. Матывацыйны этап. Пастаноўка праблемы.

Настаўнік: пытанне да класа: Хто, на ваш погляд, унёс найбольшы ўклад у станаўленне беларусазнаўства?

ІІІ. Інфармацыйна-пошукавы этап.

1. Агучванне вучэбнай задачы. Вызначыць тыя гістарычныя падзеі і іх удзельнікаў, якія знайшлі адлюстраванне ў творчасці дзеячаў літаратуры і жывапісу.

2. Знаёмства з планам работы.
1. Рамантызм.

2. Станаўленне новай беларускай мовы і літаратуры. 
3. Развіццё мастацтва.
3. Пастаноўка задач. Паважаныя вучні, на нашым уроку мы працягнем тэму развіцця культуры на беларускіх землях у першай палове ХІХ стагоддзя.  Адкажыце, калі ласка, на 2 пытанні:

· Што я ўжо ведаю па дадзенай тэме?

· Што я хачу даведацца?
4. Вывучэнне новага матэрыялу.
1) знаёмства з паняццем “рамантызм”. Практыкаванне “Воблака слоў”.

Настаўнік: у канцы ХVІІІ – першай палове ХІХ стагоддзя ўзнік кірунак у культуры Беларусі. Давайце разам вызначым паняцце рамантызму. Праца ў парах.

Адказ: Рамантызм –кірунак у культуры канца ХVІІІ –  першай палове ХІХ стагоддзя, для якога былі характэрны ўвага да ўнутранага свету чалавека, ідэалізацыя прыроды і рэчаіснасці, паэтызацыя гераічных асоб.

б) паведамленне пра Адама Міцкевіча, выступленне вучня з падрыхтаваным апераджальным заданнем.

в) работа з ілюстрацыяй В.Ваньковіча “Міцкевіч на скале Аю-Даг”. Знайдзіце праявы рамантызму ў карціне.  

2) праца з другім пытаннем тэмы “Станаўленне новай беларускай мовы і літаратуры”.

а) работа з тэкстам гістарычнага дакумента, с. 44. Пытанне для класа: “Аб чым вы даведаліся, прачытаўшы выказванне У.Сыракомлі?”

б) праца вучняў у групах. Настаўнік вызначае 4 групы, кожнай групе прапануецца запоўніць табліцу:

	Імя
	Род дзейнасці
	Спадчына


1 гр. Ян Баршчэўскі;

2 гр. Вінцэнт Дунін-Марцінкевіч;

3 гр. Валенцій Ваньковіч;

4 гр. Станіслаў Манюшка.

Вучні працуюць у групах. Пасля выканання задання агучваюць вынікі работы.

3) праца з трэцім пытаннем тэмы “Развіццё мастацтва”. Настаўнік вызначае 3 групы, кожнай групе прапануецца картка з заданнем: 
1 гр. Папрацуйце з інфармацыяй і ілюстрацыяй культурна-гістарычнага асяроддзя, с. 46. Параўнайце партрэт В.Ваньковіча “Міцкевіч на скале Аю-Даг” і помнік паэту на яго радзіме. Што ў вобразах класіка літаратуры агульнае, а што рознае?

2 гр. Папрацуйце з інфармацыяй і ілюстрацыяй культурна-гістарычнага асяроддзя, с. 47. Чаму С.Манюшку і В.Дуніну-Марцінкевічу ўстаноўлены агульны помнік?
3 гр. Папрацуйце з дакуметальным матэрыялам і ілюстрацыяй Напалеона Орды.

ІV. Кантрольна-карэкцыйны этап.
Рэфлексія. Звернемся да паняццяў і асоб, запісаных у вашых сшытках: рамантызм, А.Міцкевіч, Ян Баршчэўскі, В.Ваньковіч, С.Манюшка, В. Дунін-Марцінкевіч.

1.Дайце азначэнне паняцця.

2. Дайце кароткую характарыстыку дзейнасці асоб (1-2 сказы).

V. Падвядзенне вынікаў. Выстаўленне адзнак. 

VІ. Д.з. §10, інд. заданні № 5, № 6, с. 48 (па выбару).
